
A.L. 153 tal-2020

ATT DWAR L-AWTORITÀ TA’ STANDARDS 
TA’ ĦARSIEN SOĊJALI

(KAP. 582) 

Regolamenti tal-2020 dwar it-Twaqqif ta’ Uffiċċju tal-Infurzar fi 
ħdan l-Awtorità ta’ Standards ta’ Ħarsien Soċjali

BIS-SAĦĦA tas-setgħat mogħtija bl-artikolu 30(5) tal-Att dwar
l-Awtorità ta’ Standards ta’ Ħarsien Soċjali, il-Ministru għall-Familja,
Drittijiet tat-Tfal u Solidarjetà Soċjali, għamel dawn ir-regolamenti li
ġejjin:-

Titolu.1. It-titolu ta’ dawn ir-regolamenti hu r-Regolamenti tal-2020
dwar it-Twaqqif ta’ Uffiċċju tal-Infurzar fi ħdan l-Awtorità ta’
Standards ta’ Ħarsien Soċjali.

Għan u 
kompożizzjoni 
tal-uffiċċju.

2. (1) L-Uffiċċju tal-Infurzar fi ħdan l-Awtorità ta’
Standards ta’ Ħarsien Soċjali għandujwettaq il-moniteraġġ u infurzar
neċessarju tal-kwalità tas-servizzi ta’ ħarsien soċjali u jiżgura li jkunu
qegħdin isiru l-verifiki meħtieġa tal-Assigurazzjoni tal-Kwalità. 

(2) Dan l-uffiċċju għandu jkun magħmul minn diversi
professjonisti speċjalizzati li jaħdmu fi ħdan tim interdixxiplinarju.

Twaqqif u 
funzjonijiet 
tal-uffiċċju.

3. (1) Għandu jkun hemm imwaqqaf uffiċċju, li għandu
jkun magħruf bħala l-Uffiċċju tal-Infurzar fi ħdan l-Awtorità ta’
Standards ta’ Ħarsien Soċjali, hawnhekk iżjed ’il quddiem imsejjaħ "l-
Uffiċċju". 

(2) L-Uffiċċju għandu jinkludi l-għarfien espert ta’
professjonisti speċjalizzati fil-proċess ta’ investigazzjoni taħt l-Att
dwar l-Awtorità ta’ Standards ta’ Ħarsien Soċjali.

(3) L-Uffiċċju għandu jirrapporta u jwieġeb direttament lill-
Uffiċjali Eżekuttiv Ewlieni tal-Awtorità ta’ Standards ta’ Ħarsien
Soċjali. 

(4) L-Uffiċċju għandu jilħaq l-għanijiet tiegħu permezz tat-
twettiq, fost l-oħrajn, tal-funzjonijiet li ġejjin: 

(a) jinforza standards soċjali regolatorji, regolamenti,
politiki u linji gwida għal servizzi ta’ ħarsien soċjali, peress li ser
ikun neċessarju li jiżgura l-kwalità għolja fis-servizzi ta’ ħarsien
soċjali b’mod speċjali lis-servizzi ta’ ħarsien soċjali għall-

anzjani;

(b) jagħmel monitoraġġ u assessjar tas-servizzi ta’
ħarsien soċjali;

(ċ) jivvaluta u jiżgura li s-servizzi ta’ ħarsien soċjali
jkunu konformi mar-regolamenti u l-istandards maħruġa mill-
Awtorità;

(d) jimponi penali amministrattiva skont l-artikolu 28 tal-
Att dwar l-Awtorità ta’ Standards ta’ Ħarsien Soċjali;

(e) jeżerċita kwalunkwe funzjoni oħra li jista’ jkun
assenjat mill-Uffiċjal Eżekuttiv Ewlieni;

(f) li jieħu kwalunkwe azzjoni oħra li titqies xierqa waqt
l-infurzar u monitoraġġ tas-servizzi ta’ ħarsien soċjali.

(3) Fit-twettiq tal-funzjonijiet tiegħu, l-Uffiċċju għandu jkollu
s-setgħa li:

(a) jikkollabora ma’ uffiċċji oħra fi ħdan l-Awtorità ta’
Standards ta’ Ħarsien Soċjali, awtoritajiet, aġenziji,
korporazzjonijiet, entitajiet tal-gvern u mhux tal-gvern u persuni
oħra sabiex iservi t-twettiq tal-funzjonijiet tiegħu;

(b) jidħol f’arranġamenti ma’ entitajiet pubbliċi,
awtoritajiet pubbliċi, dipartimenti tal-gvern, korporazzjonijiet
pubbliċi fit-twettiq tal-funzjonijiet tiegħu.

